
RINGKASAN EKSEKUTIF

Sebagai pelajar di bawah program Sarjana Muda Pengurusan
(Pemasaran), Fakulti Pengurusan Dan Ekonomi adalah di wajibkan menjalani
Latihan Industri selama 12 minggu.Pelatih telah memilih organisasi penternakan
udang harimau iaitu, BLACK TIGER AQUACULTURE SDN.BHD. (BTA) yang
terletak di Kg. Pianggu Endau, Rompin Pahang Darul Makmur sebagai tempat
untuk menjalani latihan industri. BTA, merupakan salah sebuah syarikat sedirian
berhad. BTA juga merupakan syarikat kepunyaan Grobest Corporation (M)
Sdn.Bhd dan merupakan perbadanan luar negara Malaysia iaitu syarikat di
Nebraska di USA. la terlibat dalam bidang penternakan udang harimau
terbesar di Malaysia yang terletak di negeri Pahang Darul Makmur. Operasi
syarikat ini ialah, berdasarkan kepada kepakaran dalam bidang penternakan
moden dan juga menjadi antara pembekal bahan proten makanan negara.

Selama menjalani Latihan Industri di Syarikat BTA, pelatih telah di berikan
tunjuk ajar dan pendedahan mengenai operasi dan pentadbiran
sesebuah syarikat penternakan udang harimau.Sepanjang Latihan Industri ini
juga,pelbagai pendekatan telah di praktikkan agar segala tugasan yang di beri
dapat di lakukan dengan cekap dan berkesan.Penyelia industri menempatkan
pelatih di pelbagai unit, dengan itu pelatih dapat memahami dengan lebih
mendalam mengenai sistem yang di jalankan malah di beri penekanan dalam
urusan penghasilan produk syarikat dan operasi yang dijalankan dalam syarikat.
Pelatih dapat mengaplikasikan bidang pengajian kepada bidang pekerjaan
terutama cara bagaimana untuk berhadapan dan berinteraksi dengan
pelanggan, mentadbir organisasi supaya menjadikannya lebih cekap dan teratur,
menyesuaikan diri dan bertanggungjawab terhadap tugas yang diamanahkan.

Sepanjang Latihan Industri , pelatih telah membuat pemerhatian dan
mengesan sistem sedia ada yang terdapat di cawangan ini. Penemuan
pertama melibatkan bahagian pengurusan iaitu, sistem pengurusan makanan
udang. Dari pemerhatian kasar pelatih, syarikat mempunyai beberapa masalah
terutamanya dalam penyimpanan data yang kurang teratur serta mudah hilang,
perhubungan yang kurang baik di antara satu bahagian dengan bahagian yang
lain dan kekurangan pekerja. Penemuan ke dua ialah, sistem penghasilan
produk. Sistem ini juga mempunyai masalah seperti kekurangan pekerja mahir
dan kekurangan kolam raceways. Penemuan terakhir pula ialah, sistem
pengurusan kolam ternakan. Dalam sistem ini, syarikat mempunyai masalah dari
segi pembahagian kerja dan keselamatan serta kebajikan pekerja terabai.

Walaupun mempunyai masalah di dalam sistem, namun pelatih telah mengenal
pasti cadangan penyelesaian dan implikasinya.





